
DONGO AME IBEDO OTEKA! 
Buk me tic pi anyira 

Cik bot ocek icina
1. Buk me cako tic man tye me tic iyii gurupe anyira ame mwaka gi tye iyii akina 10 –14. 

Oromo kwano bot gurup anyira kede awobe ame mwaka gi rorom. Man konyo anyira 
kede awobe me bedo kede ngec, dongo aber kede bedo iniang aber onyongo woro pi jo 
ducu. 

2. Buk me cako tic man oromo tic kede kakanoro keken, iyii gurupe me cukul, gurupe 
me dini, ka cokere me yii akina paci, onyongo ipaco.

3. Tye icina adek acego cego. Icina acel acel myero ter dakika 30. Acek icina romo yero 
me ceko icina acel onyo akato acel iyii gure acel no. 

4. Dano moro keken adit onyo bulu adit tye agonya me bino bedo acek icina. Coc ocoo 
ileb ayot bot dano moro keken ame tye kede cuny me mara me kwano bot bulu atino. 

5. Buk cako tic acek icina romo mako, oketo ping onyo iwii meja. Inyim papara ducu tye 
cal abulu. Inge papara tye coc me akwana ame acek icina myero. Papara me coc magi 
tye kede apeny ame oyero me apenya.

6. Pire tek me icina man ocek iyore me tuku goga, otuku ame tiyo kede dwon onyo kom 
tuku, acek icina romo yero me kwano icina onyo apeny ame ocoo, onyongo medo jami 
okene iyii akina jo kede apeny. Anyut atye ateni kede jami ame timere iyii akina awobe 
kede anyira ame romo kelo tam kede leyo tam. 

7. Apenye mogo ame omaro penyo kede agam gi ikom jarawe tye inge buk me cako tic 
man. Yore man romo konyi me gamo apeny ame bulu romo penyo. Ocek icina twero 
cako kede nyuto cal acel acel bot bulu me miyo jo ducu tuku ame pwod pe ikwano coc 
man kun ipenyo apenye alubere kede ngo atye atimere ical.

DONGO AME IBEDO OTEKA!  Buk me cako tic pi anyira 

Yoo lok bot ocek icina
Acaki me doko bulu, iyii akina mwaka 10 tunu kede 14, 
obedo kare me aloka loka me kom kede tam. Buli atino 
kare okene wii gi bedo ame orucere ame mito ni gin owot 
bot jo adongo me agena me miyo gi tam. Onywal, amege 
pape kede nero, otino adongo kede otela calo bala otela 
wii gurupe atitino kede opwonye, tye kede tic apire tek me 
konyo bulu atino me dongo akom gi yot dang atek. Dul 
icina magi tye me konyo jo adongo ame gene me lok kede 
bulu atino ikom ngo ame timere ikare me jarawe, tam 
apapat kede kite me tyeko iyii akina paci wa atek. Icina 
magi tye ikom tam amin papa anyako. 

Man obedo cal ajo me peco ame oya iboma ame olwongo ni OTEKA. Nyako 
olwongo ni Esther eka awobi olwongo ni Okidi. Okidi obedo awota Esther icukul. 

Esther tye kede mwaka 11. Nino inino ya idiko con me oomo pii ame pwod pe 
owoto icukul. Iyonge dwogo icukul Esther tiyo tic mogo me paco calo wot ipoto, 
wot mwodo yen kede tedo idiwor, karo okene en kwano bukere kun tiyo kede tara 
pi kare ducu. 

Kare Esther aber lo obedo ame en nwongo tye apwonyo myel kede winyo icina 
ibot jo adongo. Yie bedo ayom me winyo icina magi ame kwako lok ame jo kobo 
pi kwo.

Apeny bot gurup:
•	 Gin atima ango aber ame yin imaro timo kede jo paco ni calo bala winyo 

icina kede tedo dek?

Icina 1

Esther maro pwonyere ikop ikom woro. Ikare me anyim, en tye amito me bedo 
dakatal eka te tic idakatal atitino me yot kom iyii akina paco gi. 

Esther dang tye amito bedo dako ot kede toto ame ture tye iye kuc kede yom yic 
ka en odongo. En tye amito nyomere kede icoo ame paro pire, alok kede yot, ame 
tere kede woro. Cware aber myero pe tii kede gero kede pe me kelo dako okene.

En pe ngeo pol amon otic okene. En ocako tamo awene ame etyeko kwanere iye 
eka ete bedo kede ture. 

Apeny bot gurup:
•	 Kodi dano ango ame imito ni ibed kede ikare me anyim?
•	 Kite ango ame imito ikom dano ame inyomo? Pingo?

Icina 1 Bedo nyako atek 

1

Acalo Esther odongo adit, tiyo tic adwong okatu kare me paco. En yie yom atek 
me konyo paco kede en maro ka amin papere tye apwonye kede kite me timo jami 
iyii ot. Esther yie yom atek me pwonyo ngec ame lubere kede paco mere me bedo 
dako. 

Ento en neno kede para adwong ka oneno dako moro iyii akina paco gi tye atimo 
kede ame pe tye atimo. Esther tamo ni amin papere tye kede jami apol abeco 
kede ame piri gi tek me akoba paco. Jo pola kare bino me nwongo tam ibot amin 
papere. Ento acalo mon okene, amin papere bedo ling itii ika cokere iyi akina 
paco. Pingo man, en bedo kede wur? 

2

Omina Esther tye kede mwaka 13. Ka otino, Esther kede ominere polkare obedo 
gini kede jami me atima arorom aroma kede tic me paco pi nino ducu. Ento 
Esther tye kede tic adwong me paco ame myero tim ento ominere tye kede kare 
me tiyo tic me paco medo kede tuku kede owote mere. 

Nino moro acel Esther openyo ominere me konye. “Omina, oda ba nino tin? 
Atye kede jami apol amyero atii,” Ester okobe. 

Owote ominere owinyo man, gin te nyero. Ominere te gamo “anaka ni kong 
inena atye atimo kodi gino awene?” ominere kede owote mere te wot gini okoo. 

Wi Esther te bale, eka te lok kenekene,”angeo ni omina mara kede onwongo dang 
otimo tic me paco kare acel. Eto onyoni nen bala tye amito miyo owote mere 
bedo apir gi tek bote ikato an. Pe angeo ka pwod tye amito nwongo jami abeco 
ibota?” 

Nen calo bala apama ame pe nen dong tye apoko yii kin Esther kede ominere 
ikare ni. Apama ni pe nen, ento tye. Esther romo winyo.

Apenye bot gurup:
•	 Tic me paco ango ame imaro timo? Tic rwate pi onyira kede 

awobe ya pe? 
•	 Itamu ni man pore? Pingo?

3

Idye wor acel, Esther owinyo nero mere tye akobi aminpare ni ebalo cente me 
wilo buk me cukul medo kede culu kwana. Esther myero wek kwan naka ka dok 
anwongo cente, ento ominere myero mede kede kwan.

Yii Esther owang. Idye woro ducu Esther butu ame pe onino kun tamo kite ango 
ame en eromo mede kede kwan. En tye amito ni myero etyek kwanere! Idiko me 
nino olubu, Esther okoba apwonyere, amin papa kede nero na tye anwongo peko 
me culu kwana onyo iromo lok ked gi?” 

Apwonya Esther oyee. Oloko kede amin papere medo kede nero mere, eka ote 
nwongo gini ngo me atima. Esther tye dong agonya! 

Inino moro okene owote aEsther okobo ni Esther tye anen amwonya tutwal. 
Esther pe oloko bongo mere kede yer wie. En owuru, “ngo apat?”

Apenye bot gurup: 
•	 Esther otimo ngo me miye mede kede kwan? 
•	 Ngo ame itwero timo ka ginoro ongole ame twero miyi weko kwan oko? 

Pingo?
•	 Itamu ni ngo omio owote a Esther okobo ni en tye anen amwonya tutwal? 

4

Esther odwogo pacu te nwong ominere tye ite yat ame okulu wie iyii cinge en 
otamu ni en tye akok en te bwunyo wot iyii oot obalu wii aesther me neno awobi 
tye akok, tutwalere wok ominere, pien jo kobo ni owobe pe myero koki.

 Eka Esther te weko tam en tye amito tamu ominere me wek winy aber. En 
dang pe ngeo pingo owobe pe myero koki. En onoko ominere momot kun tye 
anwongo tek cunye. Esther icenere openye, ‘omina, ngo arac?”

Ominere otiro wie malu te nwongo aminere tye ocung kanu en okobo? “amina, 
yin ibedo nyako yin pe iromo niang peko ango ame wan owobe otye kede alubu 
kite me gwoko paco kede ikare ducu me gero. 

Esther odio cunye, “yin ibedo omina dang an amari. Wan onyira dang otye kede 
peki. Kob peko ni an dang ate kobi mera.” Gin oloko, eka ominere te winyo aber 
gin te moko me oomo pii ityeno no. 

Owote mere openye inino moro oken icukul, “Esther, ngo olokere? Yin inen 
amwony dok atek tutwal tin!” 

5

Esther owuro ka gin ame en itimo me lok kede kun yie onwongo tye awing en 
oloko pire kene me weke mede kede kwan opore pi onyira me timo. En dang 
alworo pingo omio owote mer tye akob ni en dok inen amwonya tutwal. Inino 
mere okene Esther omoko tamere me kwayo tamere ibot amin papare. 

Esther onywako neno mere kede aminpapere kun penyo, “amin papa, an pea loko 
bongo na onyo yer wia. Yin ineno gino okene ikoma?”

Amin papa Esther obwony. “atin omina atamu ni an aniang ngo otimere. Yin 
ingeo ni cilo ya ioko, kede ya dang iyic? Jo ducu mwonya iyore gi apapat. Wan 
ducu odoko amwonya tutwal kun beo ineno aber wa. Yin onwongo imwonya con 
man yin dong itye ibedo amwonya kun ibedo aryek, winyu tam aya icunyi kede 
me turu apama inyimi ame pe nen ame tye iyii akina awobe kede anyira.” 

Yii Esther obedo ayom.

Apenye bot gurup : 
•	 Ngo atime ikom?
•	 Iyee ni cilo yaa i okoo kede iyii dano? 
•	 Itwero bedo ateka amwonya kun beo iber wa kede turu apama ni ngo? 

6

Amin papa Esther omede, “Gin amara na, yin iniang aber ni apoka poka apol tye 
iakin onyira kede owobe. Wek oloki jami magi. Gin amiyo dano obedo kom gi. 
Calo bala kom dano me icoo kede kom me mon tye apapat. Tye acalo adwogi me 
cwec obaga. 

Yin dang inene ni mon kede coo pol kare timo jami apapat. Opwonyo wa metimo 
tic apapat iyii paco, ruku bongi apapat me kop iyore apapat. Ento apok poka ni 
pe tye acalo adwogi me cwec obanga mano tic ame kan orum wa en apwonyo wa 
kede. Ento wan otwero loko tic am opwonyo wa kede ka twero miyo kwoo wa 
bedo aber. 

Loko tic acoo kede mon pe kelo alokaloka. Dong, mon ame timo jami me atura, 
calo bala nwongo lobo kede bedo otela , pwod obedo mon. Coo ame timo jami 
me atura, calo bala gwoko otino weko pi, onyo dang kok, pwod obedo coo.”

7

Amin papa Esther omede. “Bede nyako pokere ka ikom bedo Awobi. Pe ber, 
onyong rac. Pe iromo maro neno, ento iyii ateteni awobe beo ipeki kite acalo 
anyira dang tye kede peki. 

Ateni onywal romrom kede jami apol ame rwate. Anyira kede awobe tye ked kom 
ayot kede wic aryek. Anyira tye kede remo kede cogo. Anyira kede owobe tye kede 
gen pi anyim gi. Anyira kede awobe gin ducu tye gede gum arom aroma me bedo 
gin aber. 

Man en aye omiyo myero itur onyo irwac apama ame pe nen. Cak kede yore 
mogo atitino ame yot, kite acalo itimo kede, kun pe iweko. Bedo ateni ikomi me 
bedo yin aber.” 

Apenye bot gurup:
•	 Apoka poka ango ame tye iyii akina anyira kede Awobe? Man obedo acalo 

adwogi me cwec onyo kan orumu wa en opwonyo wa? 
•	 Conyo miyo anyira kede awobe gum arorom twero konyo paco wa kede yii 

paci wa me bede atek kede dongo atek? Iyore mene?
8

Amin papa Esther okobo, “gin amar na, aman yin ingeo ni itye icako cilo oteka. 
Wek an dang kong dok awiny akwako geni me anyim. Nywak geni kede joadong 
me wek wan okonyi kede kite me nwongo gi. Dong koba, yin itye imito bedo ngo 
iyii anyim?” 

“Amito bedo ngat ame jo woro. Amito bedo dako kede toto ame tye kede pacu me 
kuc. Amito dakatal,”Esther okobo. 

Amin papa Esther ogamu, yia yom me ngeyo. Man obede kare me kwo me yin 
yubere, tic atek, kede mede me dongo cilo oteka ni nino kede nino. Obedo cilo 
me yie, kede mwolo ni, tek cunyi kede moko tami, en abino konyo me miyo geni 
cobere.” 

Apenye bot gurup:
•	 Kodi dano ango ame imito bede iyii anyim?
•	 Kodi tic ango ame imito ni itii ikare me anyim?
•	 Nga ame ibino lok kede akwako geni? 
•	 Pwony ango ame yin inwongo ikom icina Esther ni? 

9

Icina 2

10

Inino moro acel Esther owinyo rem iyie. Eka en te poyo ni ginoro tye ojoto panere 
oko. Ikare ame en owoto icoron, Esther onwongo remo moro atitidi okato ikome 
me mon.En otamo ni kome myero bed lit, lworo omake.

Apenye bot gurup:
•	 Kom Esther lit?
•	 Onyo ingeo ngatoro ame oboe ikodi gini? 

Icina 2 Jarawe twero bedo me awura 

Iwii otyeno no, Amin papere onwonge iwii kabutu con atekateka. Esther okobi 
amin papere ngo otimere, amin papere tee diyo cunye. “Atina, man timere. Abino 
kobi ngo aman obedo, eka ate kobi jami ducu ame kwakere kede dongo. Wia poyo 
ni an dang abeyo iyii aloka loka man an ikoma! Ikare ame pwod atidi, pe oloko 
ikodi jami abedo amano, ento amito ni ibed ngat atye kede ngec kede ame iyikere. 

Ngo ame yin itye ibeyo iyee ni olwongo ni two dwe. Two dwe pe obedo gin anyen 
obedo oony aremo kede jami mogo ame yaa iyii ewure. Bino aremo man tero kare 
me nine adek tunu kede inine abiro. Bino timere dwe idwe.

Two dwe tere ni komi tye adongo kun tye ayubere pi anyim. Man obedo anyut ni 
yin dong idonyo ikare aber ame olwongo ni jarawe. Jarawe cakere ikare apapat 
pi otino apapat. Anyira okene cako con bala imwaka 9, kun jo okene cako kede 
mwaka 14. Dongo bino mede naka ka yin dong itunu mwaka 19. Ikare me jarawe 
ni nwo komi kede tami tye adongo kede lokere oyoyot. 

Ikare man me jarawe ni nwongo dong yin pe ibedo atin dang nwongo pe ibedo 
dako adit. Itye kede jami apol ame myero inwong iyi kwo ame pwod pe idoko 
dako.”

Esther winyo agonya! 

11

Amin papa Esther omede kede nyawko tamere. “Atin, pe myero ikeng cukul nino 
moro pi two dwe. An pe atimo , dang amito ni bed amano boti.

Me gwoko pali ni bedo otwo, tii kede bongo acil, onyoo pama, me gengo remo, 
lok bongo iyonge cawa anonok. Ka ame iwoto icukul, ket bongo moro iyi ikapo 
atidi me aloka ka ame en iruku olile. Ka ame olii oko ipyer bongo ame iruku, twee 
cweta onyo kit bongo moro keken ipyeri.

Ka itye inwongo arem iyii onyo ping iyongeyi, ket cupa me pii alyet kakan 
ame tye arem onyo mat pii alyet kopi acel onyo cai. Ka rem tye atek peny gina 
aromo kweyo rem ibot anywal, apwony, onyo ngat agene adit bala an, amin papi, 
onywali, kede amege ni adito mege.

Atina, amito kobi ni anyira okene dang beo igini, yii wang onyo bedo akec pi nine 
moro anonok ame two dwe pwod pe ocakere. Anyira okene kom gi kwotkwota 
kede cak gi bedo alit. winyo kit arem man pi kare moro anonok.

 Man timere dang pe kelo baloro keken. Bed agonya me wot icukul nino duc.”

Apenye pi gugup:
•	 Tam ango iromo miyo Esther me miye bedo agonya me wot icukul ikare me 

tiyo two dwe?
•	 Nga ame myero ipeny ka itye kede peko me nwongo bongo ikare me tiyo two 

dwe ni?
12

“Nino me timo two dwe en aye nino me acaki ame icako timo kede two dwe 
ni kwanyo naka ka dok ibino timo me dwe okene. Calo man timere kare kare, 
olwongo ni ‘nine me kwer’. 

Dako onyo nyako tye kede nine me kwer man apapat. Pi jo okene, nine man romo 
bedo pi nine 21 onyo ame pe tunu. Pi jo okene, romo bedo pi nine 35 onyo ame 
kato.

Ony aremo anyako romo bino con onyo inge dwe okene, man pe balo. Inge kar 
alac anyira apol gin neno ni ony aremo bino inge dwe ame papat. Ikare okene 
nyako romo nen remo atitidi pi nino acel onyo aryo iyi akina nine me two dwe. 
Man pe obedo ginoro arac me apara. Dang, myero inge ni ony aremo me two dwe 
gik oko ka dako oyac.

Amito ni inge ngec man me wek ilub nine me tiyo two dwe ni. Nwong kalena 
onyo yub moro acel ibuk cingi. Acel idwe acel, ket alama inino ame icako timo 
kede two dwe kede nyukta X adit. Ka nine inino ame icako tiyo kede two dwe 
naka tunu inino ame dok icako tiyo kede two dwe okene. Eka ite poro man kede 
nine me timo two dwe okene ni.

Ka dong ingeo nino ame two dwe ni bino cakare kede oko, myero dong ibed kede 
gi gwoko komi wek pe tui atua ame itye icukul”. 

13

Esther openyo, “Amina papa, awota okobo ni tye nino okene ame en enwongo 
ginoro adyaka ipali mere ame tye atar. Pe obedo lac onyo remo. Mano dang two 
dwe akelo?”
Amin papa Esther ogamo, “Man olwongo ni pii-pii. Mon ducu tye kede pii-pii, 
mon ducu tye kede, ento pe mon ducu ngeyo gini. Pii-pii nwo obedo gin acel 
me two dwe, kede iromo winyo onyo neno idyere me nine me kwer, iyii akina 
dwe acel me acaki me tiyo two dwe kede dwe olubo. Pii-pii nwo obedo angut ni 
dako tye aber me nywal, ame nyutu ni en romo yac ka ce oribere iyoo me butu.”
“Wek amede ikobi apol,” amin papare omedo kede. “Ka icoo kede dako oribere 
iyore me butu, icoo twero oonyo pii okene ikom dako me mon. Pii man tye kede 
million me kwir, man tong icoo. Pii amon konyo kwir me wot ikom mon me 
rwate kede tong mon me yac.
Kare ame kom nyako onyo dako kelo kede pii pii, en aye kare ame kom dako 
yubu kede tonge dang nwongo romo yac. Dako bedo pi nino 12 ame kome tye 
atera me yac iyii nine me tiyo two dwe. Man cakere ka nyako pwod otiyo two 
dwe mere me acel bala nyako atidi kede mede kede naka ka ogiko two dwe mere 
ka dong oti.
Ket alama ikom ‘o’ inino ikalena ka ineno onyo iwinyo pii-pii moro.
Ngeyo gin aber ikomi konyi me ngeyo gin arac. Ka ineno pii-pii moro ame 
ngece rac onyo yilo, man romo bedo anyut me peko me yot kom, kede myero 
iwot inen atic me yot kom.”

Apeny bot gurup:
•	 Iniang kit ame omiyo Esther ket tam me gwoko kalena?

14

Amin papa Esther omede, “Calo itye dongo idoko adit, iromo cako bedo kede tam 
ikom awobe. Ento cako bedo kede tam no obedo tic atek me atima. Amiti ikur 
naka ka dong idoko adit onyo iloko keda nama acel, ka itamo ni dong iromo me 
cako timo jami magi. Pi amani, myero ibed kede ngec ikom alokaloka ame owobe 
beo iye iyi jarawe wek iniang gi dang. 

Pe bala anyira, awobe pe nwongo remo me two dwe, onyo cak gi dongo, onyo 
pyer gi mede ikare me jarawe. Ikare me jarawe, komgi me icoo dongo adit. Iyi 
akina kare man, gin cako telo. Telo obedo ka kom me icoo opong kede remo ame 
doko atek kede cung atir. Telo timere ka awobi otamo kop ikom ribere ibutu onyo 
ikare okene abongo ginoro keken. Awobe apol dang ony ikabutu ikare ame tye 
alek. Man obedo kare ame kom gi me coo kelo kwir ka gin onino oko. Man weko 
pali owobe onyo kabutu doko adyaka ka oya malo. Telo kede ony ikabutu obedo 
gin ame tinmere dang pe rac, dang pe gengere. Man pe obedo anyut ni awobi 
myero ribere ibutu onyo ony kwir no. ka en okuro, telo dok ping pire kene abongo 
kelo peko moro keken.

Icel ame kom awobi me icoo ocako kelo kwir, ka oribere iyore me butu, en romo 
miyo nyako yac inino moro keken. Awobe kede coo tye kede gupu me bedo papo 
atin iyonge me onyere me acel pi kare ducu me kwo mere.”

15

Amin papa Esther openyo, “ingeyo kite ame dako yac kede? Ikare ame atye 
adongo, ngatoro pe okobi wa ame man oweko tekere obedo tye bot anyira okene 
kede owobe okene.”

Esther ociko yite me winyo. En pol kare onwongo tamo ngo omiyo man timere.

Amin papere omedo “Ting cingi me tung cem malo ite yengo dwoko cen kede 
anyim calo bala kudi. Man nyutu kwir iyi kom coo. Ting cingi okene malo calo 
bala bok. Man nyutu tong dako. Nwo iyongea:

‘Onywal la onwongo ikare ame gin ribere ibutu eka kwir apapa (ting cingi me 
tung cem bala kudi onyo kwir) kede tong tota (dol cingi me tung cam) obino 
kare cel (rib cingi oko ducu) eka te keto bedo dano.

Atina, myero ibed ame ingeyo ni teki dong icako tiyo two dwe, ka iribere iyore 
me butu, iromo yac. Ento man pe tere ni kare ni dong oromo me ribere ibutu 
onyo yac. Ka ityeko dongo, ibino bedo ame iyubere aber me bedo toto ite bedo 
kede turi apiri keni.

Iyi anyim, ka itye iwinyere kede dano opore, ame wun ducu ite yee wunu ni man 
dong obedo kare opore, lim atic me yot kom. Lok kede apae/awoti pi kare ame 
imito nwongo kede otino. Atic me yot kom bino kobi yoo apol apapat me yubere 
pi yac kede me gengere ikom yac ame pe iyubere iye kede gengere ikom twoe 
apapat. Ibino timo man piri kede pi paco ni?”

Esther oyee.

16

Amani Esther winyo agonya me penyo amin papare iginoro keken ame tye 
atimere ikome. “Amin papa, aworo maca onwongo atye amwodo yen kede owote 
na. Owote na obedo nywara pyen gin cak kor gi medo kede pyer gi dong odoko 
adongo entoo mera pwod pe. Pi ngo tye amanono?” 

Amin papa Esther okobo, “aloka loka man pol twero timere con kom anyira 
okene akato owote gi oko. Man timere. 

Alokaloka man bino ikom gin ame olwongo ni ‘kwir’ame beo ikomi. Medo ikom 
two dwe, ibino beo iyii alokaloka apol ka komi tye amede idongo. Idongo abor 
kede tyeni abedo adongo. Bala owote ni, pyeri kede cak kori dang adongo. Dwoni 
alokere. Yer bino tu ikomi me dako kede ite weti. Kwok acako cwer adwong. 
Wangi acako momo ame kelo angok. 

Bala anyira, ikare me jarawe awobe nwongo alokaloka bala yer tuu ite wet gi, 
dwon gi lokere adit, kwok cwer ikom gi adwong kede dango dongo abor. Awobe 
dang romo bedo kede angok. 

Iyii ateni, anyira bunyu dongo loo awobe okoo. Ento nyako kede awobi acel acel 
tye kede rwom me dongo papat. Man pore me anyira dongo oyoyot loyo awobe. 
Pe obedo bal me jo okene dongo loyo owote gi oko. Dano acel acel opore kit ame 
gin tye kede. Bed agonya iyii cunyi ni piri tek dang icil. Bed kede awaka pi tek 
kede yot akomi.” 

Apeny bot gurup:
•	 Alokaloka me kom ango ame anyira beyo iye ikare me jarawe?
•	 Onyo ibeo iyii alokaloka moro me kom magi? Aloka loka man oteri 

ningo? 

Esther openyo, “Amin papa, awota tye atimere ayore apat. Jami apol obalo wie iyii 
akina nino iceng cuk okato ca, en oneno waru anwongo en tye amito wilo, acalu 
ikare ducu, wan onwong ope kede cene ame oromo. Yie te wang oko, eka te tero 
kare alac me wan idiyo cunye. Onwong acok itunu pacu let. Pingo omiyo en tye 
atimere ni a man?” 

Amin papa Esther okobe, “Gin ame en tye atimo ni romo bedo acalo adwogi me 
aloka loka me tam ame timere ikare me jarawe. Naka yin dang iromo beo iyii 
aloka loka me tami ikare ni me jarawe. Ikare okene iromo nwongo tek cuny kede 
yom yic. Ikare okene iromo bedo ayii tye awang kede akemo, onyongo jo pe niang 
yin. 

Man pe rac kede dang obedo gin atimere. Acocoki ibino bedo agonya kede komi 
anyen.”

Apeny bot gurup:
•	 Pwony ango ame inwongo ikare Esther me jarawe?
•	 Nga ame ibino lok kede ka itye kede apeny ikom jarawe kede 

dongo?

18

Esther kede amarumere atidi owoto gini idog tangci me wot twomo pi idiko con. 
Inino moro acel amaro mere ojengere ikome. “Awinyo ni iyii anyim abino nwongo 
rem me yic. Myero abed kede lworo?”

Ame pwod peru oloko kede amin papere, Esther onwong twero nwongo alano me 
nywako ngec kede amaro mere. Ento aman en dong ngeyo ngo omyero etim. En 
omoko tamere me nywako ngecere. Obedo tam ayot.

Esther okobe ni man obedo tiyo two dwe. En okobo, “pe ibed kede lworo onyo 
alano ikom aloka loka me kom. Penya onyo ngatoro adit ame gene icawa moro 
keken ame itye kede apenyoro onyo tamoro.”

Apeny bot gurup:
•	 Tam ango ame iromo miyo bot wati ame titidi mere onyo bot awoti ikop ikom 

dongo?

Icina 3 Moko tam otego 

Inino moro acel, Esther nwo tye awot icukul kede owote mere aryo. Awobi 
olwonge oko, “anyaka! Rwate ked wa ite yat icukul tin idii wor. Dwe bino bedo 
acil, obino tuku tuku me yom yic.” 

Owote Esther onyero kede obwonyo eka ote bunyo wot oko. Ento Esther obedo 
ame cunye tek pi ngec ame amin papere okobe. Te kobo idwon alongo “Pe iruc 
wi wa! Wan pwod pe oromo me rwate ibutu onyo me yac. Man pe obedo tuku” 
owobe ni obin ogamo ni, “Eii, wun pwod itino wunu, Pe iromo yac wunu ikom 
kare ni.” 

Esthere ocukuru cuny owote mere me mede iwot. En obin okobi owote mere ngo 
ame amin papere okobe. “Wan pwod otye odongo, kom wa kede tam wa pwod 
pe otego me rwate ibutu. Otye kede twero me kobo ni ‘Pe oye’ ka awobi tye amito 
rwate ked wa ibutu. Oromo yac kede onyo nwongo two calo bala kudi ame kobo 
two jonyo ka orwate ibutu, kadi bed ni pi tyeno mere me acel. Ka jo onyomere 
omoko ni kare me mara kede rwate ibutu dong oromo, gin myero lok kede atic 
me yot kom me goyo pulan pi awene me yac onyo me cobo tam me anyim. Tye 
yore aber apol me gengo yac.” 

Awota Esther acel te kobo, “Ateni ibedo oteka dang ileng! Amito wot kedi icukul 
nino nino.” 

Esther otamo ni enwongo tam ayot me kwero tam awobe kede me gwoko kwo 
owote mere. 

Apenye bot gurup:
•	 Iyee ikom gin ame Esther otimo no? Pingo?
•	 Itamo ni myero oyee ni awobe dii anyira? Pingo? 

Inino moro acel tica Esther me paco otero cawa adwong ame loyo me nino okene 
ni oko, kun myero en wot jol pii ento ping dong tye adoko acol oko. En ngeo ni pe 
ber me anyira bedo okoo ame ping col. Wie te po itam ame en oyero. En onwongo 
romo wot oyoyot, kun tamo ni ebedo aber. Onyongo, en romo kwayo ominere me 
jolo pii. 

Kadi bed ni tami obedo tam atek tutwal. Esther otamo ngo amyero etim. 

Esther owoto me lok kede amin papere. En okobi amin papere ngo ame etye ebeo 
iye kun kwao tam ibote. Amin papa Esther okobo ni, “Atina. Ka itye idoko dit, 
ibino bedo kede tam apol. Man obedo acel. Atye acukuru cunyi me tamo ikom 
tamoro duc itwero yero me moko tam aber onyongo tam atek.” 

Esther otero man ni obedo neno anyen. En tamo ni tam aber nwongo obedo me 
kobi awoti ni woti, ento tam atek obedo me kobi ominere ni konye. 

Esther omoko tamere me kobi ominere gin ame tye atimere kede kit ame en tamo 
ni kwo mere pe tye aber kede. Ominere onwongo pe oniang ni anyira bedo kiti! 
Ominere okobo ni, “an awot ityeno ni kede awota, onyo inino moro keken ame 
nwo tye let me idwog kun ping pwod ler. Kono, yin imito cawa me kwano gin 
opwonyi kede.” Esther obwonyo tegamo, “Apwoyi, omina!” 

Awota Esther obino tunga Esther gi. Esther oneno ni awotere tye awie obale te 
penye, “ngo arac?” 

Awotere okobo “Obedo loca, acat duka iboma ca. en omia bongo idwe okato. 
Aman en okoba ni awoti iode. Myero atim ngo?”

Esther omoko tamere me penyo tam ibot amin papere. Amin papere owinyo kopa 
nyako ni te kobo ni, “Atina, Yia yom pien ibino bota; yin imoko tam atek! Pol kare 
kwa tam piri onyo pi ngatoro okene atidi ibot dano adit ame yin igeno ka peko 
moro bino timere, onyo ka ginoro otimere. Pi man abino dwoko bongo no ate lok 
kede loni. 

Komi obedo megi keni, kede ngatoro myero pe gud kan adding iyore moro keken 
ame pe mii ibedo ikwo ayot. Iyii anyim, man obedo jami mogo amyero itim me 
miyi gwokere.
1. Pe myero igam mot ibot awobi onyo icoo abongo twero onywali.
2. Ka onwongo pe ibedo kede kwo ayot, kob ni ‘pe’ame icung atek kede atir.
3. Kwa dano ame gene pi kony onyo tam.

4.  Bed lok kede jo apol kit acalo twere ni kwanyo ka dano moro okwanyo 
tyelotyelo.

5. Wot kan iromo gwokere iye aber. 

Itwero poyo ite timo jami? Gwokere ni aber pire tek tutwal! Wan jo adongo myero 
omii yi paci wa bed opore pi ingatoro keken, tutwalere wok anyira.” 

Apenye magi pi gurup:
•	 Itamo ni Esther romo lubu tami? Pingo? Yin dang?
•	 Dano mene adit ayin igeno ame iromo wot obote? Ka peko moro tye ikom 

owobe kede coo? 
•	 Kwene aber ame iromo wot iyee?

Inino moro acel ame Esther onwongo tye akuru awotere, en owinyo anyira 
adongo tye alok ikom awobe amito gi. Nyako moro acel okobo, ni “awobi ame 
mite tye amito. Ento en obedo awobi, dong an alubu ginoro keken ame en koba. 
Atye alego ni myero pe ayaci.”

Iyonge icen Esther okobi amin papere. “Amin papa; an pwod pe aromo mito 
awobi. An pe amito ni awobi ruc wiya! amito tyeko kwan. Ento iyii anyim atwero 
mito aceloro. Atwero bedo kede awobi ame wora dang winya kun pe dia me timo 
jami ame an nwongo pe ayikere me timo?” 

Amin papa Esther ogamo, “Eyoo! tam kong pi onywali kede owote ni. Imaro gi, 
pe? Yin inyuti gi mara iyore apapat. Man dang timere pi awobe.

Ka inwongo dano ame wori dang geni, kede yin dang amano, Wun itwero nyutu 
miti wu iyi akin wu keken wu iyore apol apapat. Itwero coyo wunu balo kede 
lemo. Nywako imung kede ceko. Iwero wunu wer.

Ka itye imede dongo adit cunyi twero gomo awobi. Man pore. Ento timo gin ame 
cunyi ogomo no obedo tic atek. Obedo tici me moko ka iyubere kede kodi mit 
ango ame yin imito, yin ibedo nyako apire tek dang acil, ame twero moko tam 
atek!” 

Apeny pi gurup: 
•	 Inyutu mara bot jo me paco wu kede owote ni? Iyore mene? 
•	 Ngatoro twero nyutu mara bot nyako onyo awobi ame en mito 

abongo rwate iyore me butu? Iyore mene?
•	 Apenye ango ame itwero penyere kede apwod pe imoko tami me 

donyo imit? 

Inino mere okene Esther owinyo ni amin awotere myero wek kwano cukul cinia 
oko te nyomere. Onywal anyako man tye amito ni en nyomere oko me wek 
ominere kel dako paco. Cuny Esther ocwer pien en ngeo ni nyako man tye amito 
tyeko kwan te bedo apwony, ame en pwod pe onyomere.

Esther kede owote mere omoko me rwate eka ote lok kare acel. Onyongo tye 
ginoro ame gin twero timo me konyo. 

Anyira magi oleyo lok pi cawa alac. Nyako acel tamo ni pe tye ginoro ame otwero 
timo pi kop me paco. Nyako acel omio tam ni otwero yubu gini tuku goga me yii 
paco pi cwako ni anyira myero tyek kwan. Esther odyere me lok kede nero mere, 
aloc me wang tic, me leyo tam man kede jo tunga nyako ni gi. 

Anyira ni omoko tam gi me tic kede yore aryo ducu: Gin oyikere ote nyutu tuku 
goga gi kun okwao kony ibot oloc me wang tic. Obin otiti otela me wang tic ni 
kwan otino anyira romo konyo onywal kede lwak ikin paci wa kan ducu. Anyira 
ame otyeko kwan gwoko otino akom gi yot kun okwano aber kede okelo dongo 
ipaci gi.

Tam gi otio! paco man oyeyi nyako ni me tyeko kwan. Yii anyira ni yom me tic 
kara acel pi kelo alok alok apire tek. 

Amin papa Esther okobe ni yia yom pi yin, ibedo tamo pi jami ame onwongo 
imito timo kede tam amyero imoki. Itye ipwonyere me moko tam atek.

Itye idoko adit, ento pwod pe ibedo dako. Tye jami apol inyimi kede ikwo ni. 
“Ibedo ngat ame pire tek. Bed kede gen ikomi keni. An ageni!” 

“Ibedo ngat ame pire tek. Bed kede gen ikomi keni. An ageni!” 

Apeny pi gurup:
•	 Tye ginoro ame ibino timo apat iyonge winyo ceko Esther? Ngo?

Esther odongo obedo ateka! Itic atek, Esther obin odoko atic me yot kom kede 
anen aber me aluba pi jo iyii paci gi. 

Esther onyomere kede icoo ame en orwate kede icukul. En obedo maro tutwal kit 
ame en woro kede amege mere atino, en maro cukuru cuny gi me tyeko kwan gi. 
En ongeo ni iyii anyim icoo no bino timo kito pi otino anyira mere kede awobe 
mere inino moro acel. En dang omaro lok kede. Akadi naka ikare okato ame gin 
onyomo, gin pwod oloko kara acel. 

Ikare ame Esther kede cware pwod onyomere anyoma, papa acware onwongo 
mito ni gin onwong atin oko cutu cutu. Gin oleyo tam gi kede jo paco gi me diyo 
cuny gi naka ka mwaka aryo otunu, eka gin te ye iyonge winyo tam aber. Ame 
dong kare okato, Esther kede cware onwongo otino aryo. Gin te moko ni paco 
gi tye oromo kede otino aryo, eka gin te wot iot yat me ngeyo yore ango me giko 
nwongo otino okene. 

Esther neno ni nyare kede wode tye kede gum aromaroma me kwan, kwan kede 
dongo atek. Idiye wor ducu, Esther kobo bot nyare: “yin piri tek tutwal. Bedo kede 
gen ikom keni. An atye kede gen ikomi!” 

“Ibedo ngat ame pire tek. Bed kede gen ikomi keni. An ageni!” 

Apenye mogo ame omaro penyo kede agam gi
Jarawe obedo ngo?
Jarawe obedo kare ame otino nwongo dong pe obedo otino atino kede nwongo pe odoko jo adongo. Ikare me 
jarawe, kom owobe kede anyira lokere oko- kom gi mede adongo dang gin dongo abor, kom gi me icoo onyo mon 
dongo, kede yer dang cako dongo ikabede anyen ikom gi. Ikare me jarawe, kom nyako dongo aber me yac kede kom 
awobi dang dongo me doko papu. 

Mwaka mene ame awobe kede anyira doko iye jarawe?
Jarawe tito alokaloka ducu me kom ame otino beo iye ka nwongo lokere me bedo jo adongo. Anyira cako neno 
alokaloka con loyo owobe oko. Pol anyira cako neno alokaloka iyi akina mwaka me 8 -13, kede awobe cako neno 
alokaloka iyi akina mwaka 10-15. Twero bedo acegi onyo icen. Jo ducu tye apapats, pi man, jo ducu beo ijarawe 
irwom apapat. Alokaloka itam kede kom mede naka ka mwaka 19 onyo mwaka 20.

Pore me awobe mogo onyo anyira mogo me cako doko adongo con kato en okene?
Ateni. Anyria okene cako jarawe gi con kede mwaka 10, jo okene naka ka otunu gini mwaka 13. Ngat acel acel opore 
pi gi. Akadi kono, nyako pe cako tiyo two dwe mere kede mwaka 16, en myero nen atic me yot kom.

Ngo obedo two dwe? 
Remo ame oony ikom mon dwe idwe, olwngo ni kwer amon, obedo gin ame timere, obedo oony aremo aber kede 
jami mogo iyii iwure anyako onyo dako. Maro tero kare aromo nine adek tunu kede abiro dwe idwe. Obedo anyut ni 
dako twero yac teki orwate iyore me butu. 

Nine adako me timo two dwe ni obedo ngo?
Nine adako me timo two dwe obedo kare cakere inino me acel me acel me cako timo kwer amon naka inino ame 
idiko mere nwo en acako kede kwer me dwe anyen. Pien man timere kare ikare, olwongo” nine.” 

Ikare mene ame kom dako onyo icoo “yubere” kede onyo romo yac? 
Bedo iyubere tere ni dako nwongo dong romo yac. Dako bedo oyubere nine apol iyii akina nine me timo kwer acel 
acel- man obedo nine ame dako twero yac kede dako bedo oyubere pi nine anonok idwe acel acel me kwer cakere 
itur naka en adit. Icoo tye kede gupu me yacu atin cakere iyii acaki me oonya kwirere pi kwoo mere ducu. 

Yubere atong dako obedo ngo?
Yubere atong dako obede kare me ya atong dako otego iyii cao me tong dako. Man timere idyere me nine me twoyo 
two dwe adako. 

Ngo obedo oonya apii atitino ikom dako?
Anyira kare okene neno pii ite pali gi eka te miyo gi nwongo bala kom gi nwo ojot. Pii man tye gin atar. Anyira pol 
kare maro nwongo oony apii ikare ame nwongo tong gi oyubere, ame nwongo kom gi tye atera me jolo kede me 
gwoko tonge ame oribere kede kwir icoo. Oony apii ni konyo kwir me beo iyii iwure wek nwong tong me yubu atin, pi 
man ka nyako tye kede oony apii, en ngeyo ni man aye obedo kare ame kome dongo oyubere kede.

anyira myero ket gini ginoro ikom gi me mon wek ngwece bed akur?
Pe. Lwoko kom gi me mon kede cabun medo kede pii didik romo me miyo Sbedo acil. Keto ginoro ikom me mon 
weko kom dako two, bedo angwece tye kede nwongo, twoe apapat.

Nyako romo cako yac imwaka adii?
Ka nyako ocako tiyo two dwe manu nyutu ni dul kome apapat me nywal, dong ocako tic ame en dong romo yac ka 
orwate kede icoo iyore me butu. Pe nyutu endong romo bedo kede atin kekeni kome dong romo yac. 

Ngo amite me yac bed atye? 
Kadi bed ni yac pe timere ikare ducu me ribere ibutu, maro timere ka jami adek otimere 1:) tong dako myero bed 
atye iyi iceke, iceke ame tero tong dako iyi iwure kana otino dongo iye; 2) kwir ikom icoo myero ribere kede tong 
dako me weko tong dako dongo; kede 3) tong ame dong oribere kede kwir myero makere idan iwure. 

Nyako romo yac ikare me twoyo two dwe mere?
Kakare, lare akadi bed ni pe pol tutwal. Lubere kede nine me kwer, nine adii ame remo me kwer tero kede ka en 
orwate kede dano ibtut dang, pien kwir icoo romo bedo pi nine adwong ikom dano. 

Icoo twero yac kede dako ka en okwanyo kome me icoo oko ame pwod pe onyeto kwir?
Kakare, dwoko rwom me yac ping, ento yac twero timere. Coo okene pe woto okoo icawa ikokome kun coo tye kede 
kwir atitino ipii ame tye iwii kom me icoo ame pero oonyo. Man olwongo ni oony ame pwod peru kare mere otunu. 

Yore ango ame yac romo gengere kede? 
Ka dako kede icoo tye amito rwate iyoo me butu abongo nwongo atin, oromo tic gini kede yore moro keken me 
gengo yac. Tye yore apol apapat medo kede opera me rwate ibutu, yat me amwonya, yat me pico, onyo ame oketo 
iyi iwure kede yoo me kwano nino dwe. Lok kede atic me yot kom pi ngec okene apol ame tye. Ka jo onyomere tye 
atic kede yore acel aber, man tere ni “gin tye ogwokere” ikom yac. Ka gin otiyo kede opira medo ikom yore okene 
gengo yac, tere ni gin gin tye “ogwokere” ikom yac mede twoe mogo ame kobo iyore me butu calo kudi me two 
jonyo.

Pingo tye mon okene ame pe twero yac?
Lur – onyo pe romo gamo yic romo timere alubere kede; peki ikom icoo, dako, onyo ducu; cegere iceke; ka wel kwir 
tye anok ikom icoo; onyongo tios. Ikaro okene dakatal me yot kom pe romo kobo dang ngo okelo lur. 

